
C-1V.-13-3646

Ankuesi:
R I, Podujevé

Kundér
Pala kundérshtare:

Ndérmarrja Shogérore FAN “Zahir Pajaziti” Podujevé, e pérfagésuar nga Agjencia
Kosovare e Privatizimit, rr. “Dritan Hoxha”, Nr. 55, Prishtiné.

Dhoma e Posagme e Gjykatés Supreme té€ Kosovés pér céshtjet né lidhje me Agjenciné Kosovare
té Privatizimit (Dhoma e Posa¢me), gjyqtarja Manushe Karagi, mé 29 néntor 2023, l&shon kété:

AKTVENDIM

l. Ankesa e parashtruesit hedhet poshté si e papranueshme.

1. Né kété céshtje juridike nuk caktohen taksa gjyqésore.

Rrethanat faktike dhe procedurale

Mé 10 dhjetor 2013, parashtruesi ka dorézuar ankesé né Dhomén e Posagme té Gjykatés Supreme
té Kosovés, pér rishikim té vendimit nr. PRN046-0063 té nxjerré nga Autoriteti i Likuidimit té
AKP-sé mé 25 néntor 2013.

Ankesén kundér vendimit té Autoritetit té Likuidimit, parashtruesi e dorézoi pér shkak té:

-Konstatimit té gabuar dhe jo té ploté té gjendjes faktike, dhe
-Zbatimit té gabuar té sé drejtés materiale.

Tutje, parashtruesi theksoi se NSH FAN ,, Zahir Pajaziti”, tani né likuidim e ka pranuar borxhin
né bazé té shkresés sé datés 24 mars 2006 me emértim: Listé e 11 rrogave té mbetura pér
punétorin R | té datés 34 mars 2006.

Késisoj, parashtruesi kérkon nga gjykata vendimin e lartcekur pér te cilin kérkohet rishikimi i tij

ta ndryshoj ashtu gé té aprovohet kérkesa e tij pér rishikim si e bazuar apo té njéjtin vendim ta

prish dhe ¢éshtjen ta kthejé né rivendosje.

Né mbéshtetje té pretendimeve ankimore parashtruesi pér gjykatén ka prezantuar:

- Kopjen e vendimit té Autoritetit té Likuidimit nr. PRN046-0063 té datés 25 néntor 2013.

- Kopjen e parashtresés sé shoqatés sindikale e datés 26 shkurt 2007 té FAN ,,Zahir Pajaziti”
né Podujevé;

AKP-ja, kérkesén e refuzoi si té pavlefshme duke u bazuar né Nenin 36.2.1 té Shtojcés sé Ligjit
nr. 04/L-034 pér AKP-né i cili parasheh gé: “clementet né vijim pérbéjné bazé t€ miré dhe té
mjaftueshme sipas kétij ligji pér refuzimin e njé kérkesé apo interesi té pretenduar té kapitalit
apo pronésisé:...kérkesa apo pretendimi éshté i parashkruar sipas kufizimeve kohore te
aplikueshme;”

Tutje né vendim AKP-ja theksoi se kérkesa né gjykaté apo ndonjé autoritet tjetér duhet té jeté
paraqgitur brenda tre vjetéve nga momenti kur NSH pretendohet t¢ mos keté pérmbushur
obligimet e saj ndaj parashtruesit. Mirépo AL-ja nuk ka asnjé prové gé parashtruesi e ka dorézuar
kété kérkesé para ndonjé Gjykate apo organi tjetér kompetent.

Mé 27 shtator 2022, AKP-ja dorézoi mbrojtjen e saj ndaj ankesés sé parashtruesit té dorézuar mé
10 dhjetor 2012 kundér vendimit té Autoritetit té Likuidimit PRN046-0063 datés 25 néntor 2013
té NSH-sé “Zahir Pajaziti”.

AKP-ja pérmes mbrojtjes sé saj kérkon nga Dhoma e Posagme qé té refuzojé ankesén si té
papranueshme dhe/ose té pabazuar, dhe té vértetojé (1€ né fugi) Vendimin e Autoritetit té
Likuidimit PRN046-0063 datés 25 néntor 2013 té NSH-sé “Zahir Pajaziti”.

Mé 14 dhjetor 2021, parashtruesi i ankesés ka paguar taksén gjygésore né shumé prej 20.00 euro
sipas Udhézimit Administrativ 01/2017 pér Unifikimin e Taksave Gjyqésore.

Mé 28 korrik 2023, né bazé té nenit 38 paragrafi 1, i Ligjit nr. 06/L-086 pér Dhomén e Posacme,
gjykata léshoi njé urdhér me té cilin nga ankuesi u kérkua gé né afat prej shtaté (7) ditéve nga
dita e pranimit té kétij urdhri, té dorézojé né gjykaté pérgjigje ndaj mbrojtjes sé té paditurés dhe
té dorézojé déshmi relevante dhe prova tjera shtesé né mbéshtetje té pretendimeve ankimore.
Parashtruesit té ankesés iu éshté béré me dije lidhur me pasojat juridike né rast té
mospérmbushjes sé urdhrit té gjykatés.

Né bazé té fletékthesés e cila gjendet né shkresa té 1éndés gjykata véren se mé datén 3 gusht

2023, parashtruesi i ankesés e ka pranuar urdhrin e gjykatés por gjer mé sot nuk ka dorézuar
provat pér té mbéshtetur kérkesén kreditore.

Arsyetimi Ligjor:

Ankesa e parashtruesit hedhet poshté si e papranueshme.

Né bazé té nenit 2.4 dhe nenit 77.1.1.1 té Ligjit Nr. 06-L-086 té Dhomés sé Posacme té Gjykatés
Supreme té Kosovés pér céshtjet gé lidhen me Agjenciné Kosovare té Privatizimit (né tekstin e
métejmé Ligji pér Dhomén e Posacme), gjykata zbaton dispozitat procedurale té kétij ligji.

Né kuptim té nenit 76.3 té Ligjit pér Dhomén e Posacme né lidhje me nenin 399 té Ligjit pér
Procedurén Kontestimore, gjykata vleréson se faktet qé pérmban ankesa nuk e vértetojné até dhe
merr Aktvendim pa caktuar seancé dégjimore.

Neni 42 pika 2 e Ligjit pér Dhomén e Posacme, parasheh se pala gé pretendon njé fakt apo ngjarje
ka barrén e déshmisé pér té déshmuar vértetésiné e pretendimit té tillé, duke paraqitur
parashtresat apo duke paragitur provat materiale (té dokumentuara, fizike dhe/ose déshmuese).

Pika 3 e kétij neni parasheh se pala gé pretendon njé fakt apo ngjarje ka mundésiné e arsyeshme
pér té paragitur apo dorézuar provat materiale pér t€ mbéshtetur njé pretendim té till&, nése pala
e tillé déshton gé té paragesé apo dorézojé provat e tilla, atéheré vlerésohet se pala nuk ka ofruar
barrén e déshmisé lidhur me pretendimin e tillé.

Dhoma e Posagme, pasi gé shqyrtoi ankesén e dorézuar dhe shkresat e tjera té 1éndés konstatoi
se ankesa duhet té hedhet poshté si e papranueshme. Neni 36 paragrafi 2 pika 2.5 e Ligjit pér
Dhomén e Posagme, pércakton se “kérkesa/ ankesa éshté parashtruar né pajtim me nenin 33 dhe
35 té kétij ligji .

Neni 35 paragrafi 2 pika 2.4 e Ligjit pér Dhomén e Posacme, pércakton se ankesa duhet té
pérmbajé: “lénden dhe té gjitha faktet materiale qgé kané té béjné me kérkesén ose ankesén, bazén
pér juridiksionin parésor té¢ Dhomés sé Posacme né lidhje me kérkesén apo ankesén, argumentet
ligjore mbi té cilat mbéshtetet kérkesa apo ankesa dhe njé listé provash gé parashtruesi synon
t'i parages”’.

Gjykata véren se Parashtruesi me ankesé pér gjykatén ka prezantuar : Kopjen e vendimit té
Autoritetit té Likuidimit nr. PRN046-0063 té datés 25 néntor 2013 si dhe Kopjen e parashtresés
sé shoqatés sindikale e datés 26 shkurt 2007 t&¢ FAN ,,Zahir Pajaziti” né Podujevé.

Parashtruesi kérkon nga gjykata gé vendimin pér té cilin kérkohet rishikimi i tij ta ndryshoj
ashtu gé t’1 njihet e drejta né kompensim pér démshpérblim pér ndérprerje té parakohshme té
punés né shume té paspecifikuar. Megjithaté parashtruesi lidhur me periudhén pér té cilén ka
kérkuar kompensimin monetar nuk ka prezantuar pér gjykatén provat relevante.

Parashtruesit gjykata i bén me dije se sipas nenit 7 té Ligjit pér Procedurén Kontestimore, palét
kané pér detyré t’i paraqesin té gjitha faktet mbi té cilat i mbé&shtesin kérkesat e veta dhe té
propozojné prova me té cilat konstatohen faktet e tilla.

Me fjalé té tjera, kushdo gé thoté dicka duhet ta déshmojé até (ei incumbit probatio qui dicit).

Pér mé tepér edhe né bazé té nenit 31, paragrafi 1 i Ligjit Nr. 06-L-086 pér Dhomén e Posagme

té Gjykatés Supreme té Kosoveés i cili pércakton se: ‘Palét, né parashtresat e tyre me shkrim,
duhet té paragesin njé pasqyré gjithépérfshirése té fakteve gé ato palé i ding, apo me arsye
besojné té jené relevante apo materiale pér kérkesén, léndén, procedurén apo rastin pérkatés’.

Me nenin 76 paragrafi 3 i Ligjit Nr. 06-L-086 pér Dhomén e Posacme té Gjykatés Supreme té
Kosovés parashihet qé: ‘né interpretimin dhe zbatimin e kétij ligji, kudo gé éshté e nevojshme
pér té zgjidhur njé ¢éshtje procedurale gé nuk trajtohet mjaftueshém me kété ligj, Dhoma e
Posagme do té zbatojé mutatis mutandis dispozita pérkatése té Ligjit mbi Procedurén
Kontestimore’.

Gjykata pasi gé béri vlerésimin e secilés prové vec e ve¢ dhe té gjitha sé bashku né pajtim me

nenin 33 paragrafi 1 dhe nenin 36 paragrafi 2 pika 2.3 e Ligjit pé&r Dhomén e Posagme vendosi
si né dispozitiv té kétij aktvendimi.

Shpenzimet Gjyqgésore:

Duke u bazuar né Nenin 62 paragrafi 5 i Ligjit Nr. 06/L-086 pér Dhomén e Posagme té Gjykatés
Supreme secila palé i barté shpenzimet e veta.

Késhillé Juridike:

Kundér kétij aktvendimi mund té parashtrohet ankesé me shkrim né Kolegjin e Apelit t¢ Dhomés
sé Posacme brenda 15 ditésh nga pranimi i kétij aktvendimi. Ankesa duhet té dorézohet né bazé
té nenit 9 paragrafi 6 té Ligjit Nr. 06/L-086 pér Dhomén e Posacme té Gjykatés Supreme té
Kosoves.

GIYQTARIJA,
Manushe Karagi

